
MINISTRIA E SHËNDETËSISË DHE MIRËQENIES SOCIALE
DREJTORIA E PËRGJITHSHME E ZHVILLIMIT PËR MIRËQENIEN SOCIALE
DREJTORIA E POLITIKAVE TË PËRKUJDESJES SOCIALE DHE SHËRBIMEVE SOCIALE TË INTEGRUARA

THIRRJE
PËR APLIKIME PËR FINANCIMIN E SUBJEKTEVE QË KANË MARRË STATUSIN E NDËRMARRJES SOCIALE 
Kjo është thirrje për aplikim, për financimin e subjekteve që kanë marrë statusin e ndërmarrjeve sociale, të miratuara nga Ministria e Shëndetësisë dhe Mirëqenies Sociale.  Kjo iniciativë shërben për të mbështetur financiarisht, nëpërmjet dy formave të subvencionit, organizatat jofitimprurëse, të cilat kanë statusin e Ndërmarrjes Sociale, që synojnë ofrimin e shërbimeve dhe duhet të kontribuojnë në hapjen e vendeve të reja të punës, duke punësuar persona nga lista e grupeve të pafavorizuara, ku jo më pak se 30% e të punësuarve të jenë pjesë e programeve të mbrojtjes sociale, në zbatim të Vendimit nr.231, datë 01.04.2026, të Këshillit të Ministrave “Për përcaktimin e formave të mbështetjes nëpërmjet subvencionit për ndërmarrjet sociale, për periudhën 2026-2028”.
Kush mund të aplikojë 
Kanë të drejtë të aplikojnë organizatat jofitimprurëse, me status “ndërmarrje sociale” dhe  që plotësojnë kriteret ekonomike dhe sociale të përcaktuara nga ligji Nr. 65/20 “Për ndërmarrjet sociale në Republikën e Shqipërisë”, për të mbajtur statusin e ndërmarrjes sociale.  
Procedurat e aplikimit për marrjen e financimit të Ndërmarrjes Sociale
Sipas VKM nr.231, datë 01.04.2026, “Për përcaktimin e formave të mbështetjes nëpërmjet subvencionit për ndërmarrjet sociale, për periudhën 2026-2028”, procedura e aplikimit për një nga format e mbështetjes së ndërmarrjeve sociale, iniciohet nga vetë organizata jofitimprurëse me anë të një kërkese drejtuar Ministrisë përgjegjëse për çështjet sociale.

1. Kërkesa paraqitet pranë Ministrisë nga vetë kërkuesi apo çdo person i autorizuar prej tij sipas formatit të aplikimit të miratuar nga Kryetari i Komisionit të Vlerësimit të Ndërmarrjeve Sociale. Propozimet duhet të dorëzohen duke përdorur Formularin e Aplikimit (bashkëlidhur). 
2. Kërkesa duhet të jetë në formë të shkruar dhe duhet të përmbajë edhe një përshkrim të shkurtër, shoqëruar me plan-biznesin;. 

3. Krahas kërkesës me shkrim, subjektet e interesuara duhet të paraqesin dokumentat si më poshtë:

a) Ekstraktin historik të kompanisë të lëshuar nga Qendra Kombëtare e Biznesit;
b) Kopje të pasqyrave financiare të vitit paraardhës në rast se organizata e ushtron aktivitetin prej më shumë se një viti dhe formularët e deklarimeve dhe pagesave për personat fizikë;
c) Vërtetim nga dega e tatim-taksave për shlyerjen e detyrimeve tatimore, për aq kohë sa ushtron veprimtarinë, por jo më gjatë se për një periudhe kohore njëvjeçare nga çasti i aplikimit;
d) Informacion mbi numrin e të punësuarve dhe nivelin e pagës së dhënë për çdo person;
e) Vërtetimin për kontributet e sigurimeve shoqërore e shëndetësore për              tatimpaguesit  të  specifikuar për tre muajt e fundit;
f) Kopje të licencës kur veprimtaria, që ushtron ndërmarrja sociale, e kërkon një të tillë. 

4. Nëse vlerësohet e nevojshme, gjatë procedurës së vlerësimit të kërkesës, strukturat përkatëse pranë ministrisë përgjegjëse për çështjet sociale, mund të kryejnë vizitë vlerësuese në mjediset ku ushtron veprimtarinë organizata. 

Dërgimi i aplikimeve për regjistrimin dhe marrjen e financimit të Ndërmarrjeve Sociale
Aplikimi duhet të dorëzohet në dy kopje dhe duhet të sigurohet gjithashtu në format elektronik. Formati elektronik duhet të përmbajë të njëjtin propozim si versioni i letrës bashkëngjitur. 
Propozimet e plota duhet të pranohen në një zarf të mbyllur me anë të postës së regjistruar, pranë Ministrisë në adresën e mëposhtme:
“Ministria e Shëndetësisë dhe Mirëqenies Sociale” 
  Rruga Kavajës, nr.1001, Tiranë

